                  Iqtisodiyotning rivojlanishi
Ikkinchi jahon urushi Lotin Amerikasida Yevropa davlat-lari mavqeining kuchsizla-nishiga olib keldi. Qit'a mamlakatlarining tashqi savdosi ko'p jihatdan Germaniyaga to'g'ri keldi va u bilan alo-qalarning uzilishi eng muhim bozorlar va savdo sherigi-ni yo'qotishni anglatar edi. AQSH yuzaga kelgan bo'shliqni to'ldirdi, u an'anaviy tarzda nemislar ta'siri ostida bo'lgan barcha mamlakatlarni egalladi. Ayni payt-da, fashizmga qarshi kurash muvaffaqiyatli rivojlana bor-gani sari Lotin Amerikasi tovarlariga ehtiyoj oshdi va 1945-yilda qit'a iqtisodiyotini keskin o'sishga olib keldi. Birinchi navbatda bevosita qishloq xo'jaligi sohalari: to'qimachilik, teri oshlash, shakar ishlab chiqarish bilan bog'liq tarmoqlar rivojlandi. Biroq bir qator mamlakat-larda sement va elektr energiyasi ishlab chiqarish kabi yangi tarmoqlar paydo bo'ldi; Argentina, Braziliya, Meksika va Chilida metallurgiya sanoati yo'lga qo'yildi; Braziliyada industrlashtirish yiliga 1 million tonna po'lat ishlab chiqarish quwatiga ega ulkan metallurgiya kom-binati, shuningdek aviatsiya motorlarini tayyorlovchi yirik zavod qurilishi bilan tugallandi.
AQSH urush yillarida Lotin Amerikasi iqtisodiyoti va siyosatiga katta ta'sir etishga muvaffaq bo'ldi. U qit'adan o'z raqobatchilarini siqib chiqarib, Lotin Amerikasi mamlakatlariga noteng iqtisodiy va siyosiy bitimlarni zo'rlab tiqishtirdi, o'z harbiy hukmronhgini qaror toptir-di. Urush yillarida AQSH bu joyda 92 ta harbiy-havo va harbiy-dengiz bazalarini barpo etdi.
300 dan ortiq turli yo'nalishdagi amerika kom-paniyalari qit'a iqtisodiyotining asosiy tarmoqlarini ekspluatatsiya qildi. AQSH 80 foizdan ziyod mis, mar-ganets, oltingugurt, grafit, 70 foiz — boksit va temir rudasi, 65 foiz rux, qalay qazib olish va ishlab chiqarish-ni nazorat qildi.
Lotin Amerikasi xorijiy kapital importi bo'yicha dunyodagi asosiy mintaqaga aylandi. Bunda AQSH bi​rinchi o'rinda turdi. U qariyb 100 milliard dollarni bu qit'a iqtisodiyotiga kiritdiki, mazkur mablag' boshqa mamlakatlar  kapital  mablag'larining  birgalikda  olinganidan 20 marta ortiq edi. Ushbu omil qit'a mamlakat-larida, bozor iqtisodiyoti rivojlanishiga ulkan ta'sir ko'rsatdi va ayni paytda uning biryoqlama rivojlanishi hamda hududiy parchalanishiga imkon yaratdi. Xorijiy monopoliyalar bu mamlakatlardan ulkan foyda va chek-siz boyliklarni olib chiqib ketdi, biroq xalq ahvolini yaxshilashga yordam bermadi.
Aholi daromadlari dunyodagi eng quyi darajada qoldi, uning 60 foizi savodsiz bo'lib, tibbiy xizmatga mehnatkashlarning qurbi yetmasdi. Odamlar katta sha-harlar chetidagi faqirona kulbalarda yashadi.
Bu qit'adagi mamlakatlar orasida 1,8 million kishilik aholisi va 71 ming kv km maydonga ega bo'lgan Panama alohida mavqega ega bo'ldi. U Atlantika va Tinch okeanlari o'rtasidagi tor bo'yinni egallaydi. 1903-yilda AQSH kanal qazish uchun Panama bo'yini hududining bir qismini muddatsiz foydalanishga sotib oladi. Kanal 1920-yil 12-iyunda ishga tushdi. Uning uzunligi 81 km bo'ldi. U Amerika qit'asiga xizmat qiluvchi dengiz yo'li uzunligini uch marta qisqartirdi va AQSHga katta iqti​sodiy foyda keltirdi. AQSH fioti Atlantika va Tinch okeani sohillarini birlashtiruvchi qisqa dengiz yo'liga ega bo'ldi va Yevropa davlatlari portlariga yaqin yo'lni qo'lga kiritdi. Har yili kanal orqali 15 mingga qadar kemalar o'tadi va 125 million tonnaga qadar yuk tashiladi. 1977-yilda Panama va AQSH o'rtasida bitim tuzildi, unga ko'ra kanalning amerika zonasi tugatildi va 2000-yil fevralida kanal Panamaning to'liq nazoratiga o'tdi.
 Urushdan so'ng Lotin Amerikasi mamlakatlarining mustaqillik va suveremtet uchun kurashining yangi bosqichi boshlandi. Mamlakatni demokratizatsiyalash va Amerikaning o'z amrini o'tkazishini tugatishni talab etgan yangi vatanparvarlik tashkilotlarining paydo bo'lishi qit'adagi siyosiy iqlimni ancha o'zgartirdi.
Bunga javoban o'z imtiyozlaridan ajratilishini istama-gan konservativ kuchlarning qarshi hujumi boshlandi. 1947-yil sentabrda AQSH bosimi ostida o'zaro yordam haqida Amerikalararo shartnoma imzolandi, unga ko'ra AQSH hokimiyat tepasida turgan tuzumlarni qo'llab-quwatlash,    qurolli    kuchlarni    standartlashtirishni o'tkazish, Lotin Amerikasi mamlakatlarini qayta qurol-lantirishni moliyalashtirish majburiyatini oldi, ya'ni amalda qit'ada AQSHning harbiy diktaturasini o'rnatish haqida gap bordi. 

50-yillar o'rtalarida qit'aning bir qator mamlakatla-rida: Venesuelada — 1950-yilda, Chilida — 1954-yilda mavjud tuzumga qarshi ishchilarning kuchli namoyish-lari bo'lib o'tdi. Gvatemala (1951) va Boliviya (1952) da xalq inqiloblari boshlandi.

1952-yil noyabrda Santyagoda (Chili) Boliviya ishchi markazi, Chili yagona kasaba markazi va Argentina kasaba uyushmalarining demokratiyalashtirish va mus-taqillik uchun harakati vakillari qo'shma deklaratsiyani imzolashdi, bu deklaratsiyada xorijiy kompaniyalar zo'ravonligiga qarshi kurash va suverentitetni qaror toptirish hamda ilg'or islohotlarni o'tkazishda birdamlikka chaqirildi.

50-yillar ikkinchi yarmida bir qator diktatorlik tuzumlari tugatildi. 1956-yilda xalq noroziliklari bosimi ostida Peru diktat^ri general Ordiya siyosiy maydondan ketishga majbur bo'ldi. 1957-yilda Kolumbiyada Roxas Pinilya harbiy-diktatorlik tuzumi barham topdi, 1958-yilning boshlarida esa xalq qo'zg'aloni darajasiga ko'tarilgan umummilliy ish tashlashi Peres Ximenes dikta​turasini tugatdi.

50-yillar oxirlarida Lotin Amerikasi mamlakatlarida yangi inqilobiy ko'tarilish boshlandi.

KUBA XX ASR IKKINCHI YARMIDA
1959-yilning 1-yanvarida Fidel Kastro, uning ukasi Raul Kastro, Ernesto Che Gevara va Kamilla Senfuegos qo'mondonligidagi milliy vatanparvarlik kuchlari Gavanaga kirib borib, Kubani AQSHning tamaki plantatsiyasiga aylantirgan general R.F.Batistaning amerikaparast tuzumini ag'dardi.

Che Gevara Ernesto (1928—1967) — 1956-yilgi Kuba inqilobining faol qatnashchisi. Kuba Milliy banki prezidenti va Milliy sanoat vaziri lavozimlarini egallagan. 1966—1967-yillarda Boliviyada partizanlar harakatiga rahbarlik qilgan, bu yerda asirga olingan va o'ldirilgan.

Mamlakat hukumatiga Fidel Kastro boshchilik qildi. Hukumatning bi-rinchi katta tadbiri yirik zamindor xo'jaliklarini bar-taraf etgan agrar islohot bo'ldi. Qisqa davrda aholining turmush darajasi ko'p marta oshdi, mam-lakatda bepul tibbiy xizmat amalga oshirildi va o'n yil-dan so'ng Kuba aholisining barchasi savodli bo'lgan birinchi Lotin Amerikasi mamlakati bo'ldi.

Kastro Rus Fidel (1926-yiida tug'ilgan) — Kuba davlat arbobi, 1959—1976-yillarda bosh vazir, 1976-yilda — Kuba Davlat Kengashi va Vazirlar Kengashi raisi. Mustaqillik uchun harakatni tashkil etgan va boshqargan. 1959-yilning 1 -yanvaridan mamlakat hukumatini boshqaradi.
Shakarqamish yetishtirish rekord darajasiga yetdi (8 million tonna) va bu hukumatga iqtisodiy o'zgarishlarni boshlashga imkon berdi. 20 yil ichida elektroenergiya ishlab chiqarish 5 marta oshdi, metallurgiya, mashina-sozlik kabi sanoat tarmoqlari paydo bo'ldi. Kuba avto-buslar, radio va televizorlar ishlab chiqarib, kemasozlikni ham rivojlantira boshladi.

AQSHning hukmron doiralari inqilobni iqtisodiy jazolar orqali bo'g'ib tashlashga urindi, ular amerika kompaniyalariga Kubadan shakar sotib olishni man etishdi, unga neft va oziq-ovqat sotishni taqiqlashdi. 1961-yilda AQSH Kuba bilan diplomatik munosabat-larni uzdi va qurolli bostirib kirishni tashkil etdi. 1962-yilning oktabrida orol yirik harbiy-dengiz kuchlari, har-biy-havo, dengiz piyodalari, parashyutchilar, strategik aviatsiya birlashmalari yordamida to'liq o'rab olindi. Dunyo termoyadro urushi yoqasiga kelib qoldi. Bu davr "Karib inqirozi" nomini oldi. Diplomatik muzokaralar natijasida kelishuvga erishildi. Markazlashgan ma'muriy-buyruqbozlik iqtisodiyoti tizimining yaratilishi mam-

lakatning iqtisodiy rivojlanishiga ancha zarar keltirdi. Amalda xususiy sektor yo'q qilindi va bozor munosabat-lari asoslari yemirildi. Bu xalq ommasining ahvoliga ta'sir etmay qolmadi.

Mamlakatda oziq-ovqat va eng zarur buyumlar yetishmovchiligi sezildi, me'yorlangan ta'minot kiritildi, tashqi qarz oshdi.

1993-yilda kubaliklarga xususiy koixofia-^5chish va "chet el—r^alyiitasini—setib—ollsTiga ruxsat berildi. Iqtisodiyotning turistik sohasiga chet el mablag'i faol jalb etila boshladi. 2002-yil iyundagi referendumda kubalik-larnihg 99% konstitutsiyaga sotsialistik tizim "daxlsiz" TifiD e'lon qilinishini kiritish uchun ovoz berishdi. Kuba iqtisodiyoti tez sur'atlarda rivojlanmoqda.

Lotin Amerikasidagi     Kuba   Loti*   Amerikasidagi

ijtimoiy-siyosiy        mqilobiy   o zganshlar  jara-

harakat             yonining faqat boshi bo'ldi.

Panamada 1968-yilning oktabrida general O.Torrixos Errero boshchiligida vatan​parvarlik kayfiyatidagi harbiylar hokimiyat tepasiga keldi. Bu joyda agrar va soliq islohotlari o'tkazildi. Qariyb bir paytda Peruda davlat to'ntarishi natijasida hokimiyatga vatanparvarlik kayfiyatidagi harbiylar keldi. Ular xorijiy monopoliyalar qo'lida bo'lgan neft konlari va ayrim tog'-kon korxonalarini natsionalizatsiya qilishdi.

60-yillar oxirida Lotin Amerikasi ijtimoiy-siyosiy harakatida yangi xususiyatlar yuzaga keldi. Bu xususiyat-lar mavjud tuzumlarini ag'darish va hokimiyatni egal-lashga yo'naltirilgan faoliyatga ega bo'lgan awalgi siyosiy koalitsiyalardan farqlanuvchi iqtisodiy va ijtimoiy o'zgarishlar vazifalarini o'z oldiga qo'ygan keng koali-tsiyalarni yaratishda namoyon bo'ldi.

Bunday koalitsiyalar Chilida 1969-yilda, Urugvayda 1971-yilda va Kolumbiyada 1972-yilda tashkil etildi. Venesuelada ham 1970-yilda "Yangi kuch" nomli koali-tsiya tashkil qilindi. Lotin Amerikasida kurashning yangi bosqichi boshlandi. Uning rivojlanishi uchun qulay xalqaro sharoitlar yuzaga keldi. AQSHda noroziliklar, shuningdek, amerika hindularining teng huquq uchun harakati bilan bog'liq siyosiy inqiroz boshlandi.

CHILI. NIKARAGUA.VENESUELA
Chilida xalq birligi koalitsiyasining g'alabasi
1930-yilning   4-sentabrida Chili prezidentligiga saylovlarda  Xalq birligi koalitsiyasidan nomzod sosi^i^ik/partiyamng sobiq yo'lboshchisi Salvador Alyende^g^laba qozondi. Uning hukumati amerika monopohyaSaii^ va mahalliy oligarxiya hukmronligini tugatish, Chilinhig milliy/suve-rentitetini mustahkamlash va mehnatKashlar ahvolini yaxshilashga yo'naltirilgan radikal mmoiy-iqtisodiy o'zgarishlarni o'tkazdi.                        \

Xalq birligi koalitsiyasida sotsialistik m. kommunistik partiyalar eng asosiy rol o'ynab, mamla|atning barcha tabiiy boyliklarini natsionalizatsiya qildi. X-forijiy banklar ustidan nazorat o'rnatdi. AQSH harbiy-haVo kuchlari-ning bazasi nazorat ostiga olindi. Oylik ish haqi, nafaqalar oshirildi va~qasiishoq oilalarga nafaqa 100 foiz-ga oshirildi. Ijtimoiy ta*r«inot, turar-joy qurilishi, sog'liqni saqlash va ta'limga da&aWjratmalari oshdi. ■-,              .        ...   ,-

 Qit’ada inqilobiy jarayonning bundan keyingi rivojlanishini to'xtatish uchun     AQSH

Alyende hukumatini ag'darish bo'yicha operatsiya o'tkazdi. 1973-vil 11-sentabrdagi harbiy to’ntarish gene​ral Pinochet va inqilobdan qo'rqib ketgan yirik monopoliya vakillari tomonidan amalga oshirildi. Prezidentlik saroyini zabt etish chog’ida S.Alyende o'ldirildi.

To'ntarisndan\ so*n4~Jiiamlakatda fasmstcha tipdagi

imiyatga kelgair harbiy qo'mita

inliklarini man/etdL/Milliy kon-

/ordi va partiyalarm-<j6nundan tash-

jildi. S.Alyende himimatining barcha

yo'q qilindi nw mamlakat o'z iqti-

sotsial rivojlanisnida o'nlab yil orqaga

Vatildi.

tuzum o'n barcha fuqkrolik gressni tarcatib qarida deb e'loi iqtisodiy yutuc sodiy-siyosij itqitib tashlatel

Alyehd/6 Salvador (1908—1973) — Chili prezidenti (1970-1973). Chili sotsialistik partiyasi tashkilotchilaridan biri. 73-yilgi harbiy to'ntarish paytida o'ldirilgan.
1980-yilda harbiy xunta yangi konstitutsiyani qabul qildi. General Pinochet mamlakat prezidenti etib tasdiqlandi,
biroq xunta yetti yil davomida mamlakatda siyosiy hokimiyat haqida plebissit (umumxalq ovoziga qo'yish) o'tkazish majburiyatini oldi. 1988-yil 5-oktabrdagi plebissitda chililiklar diktatorga qarshi 56 foiz ovoz berishdi.

1989-yilning dekabrida Chilida barcha muxolifatdagi siyosiy partiyalar (markscha partiyalardan tashqari) ishtirokida umumxalq saylovlari bo'ldi. Xristian demokratlar vakili Patrisio Elvin g'alaba qozondi. 1993-yilda Chili prezidenti etib Demokratiya uchun koalitsiya vakili Eduardo Frey saylandi.

Biroq Pinochet boshchiligidagi generallar diktaturasi 1997-yilgacha saqlanib qoldi. Harbiylar o'zlarini konsti-tutsiyaning kafolati deb e'lon qilishdi. Mamlakatda siyosiy hokimiyatni nazorat etuvchi Milliy xavfsizlik kengashini tuzishdi. Pinochet bu davr mobaynida qo'shinga boshchilik qildi va mamlakat diktatori bo'lib qoldi. U daxlsizlik huquqiga ega bo'lgan umrbod sena-torlikka tayinlangandan so'nggina bu vazifalardan ketdi.

1998-yilda Angliyaga davolanishga kelgan Pinochet uni diktatura davrida bir necha yuz ispanning o'limida ayblagan ispan prokuraturasi talabi bilan qamoqqa olin-di va 16 oy mobaynida uy qamog'ida saqlandi. Faqat 2000-yilning 3-martida ingliz sudi uning keksa yoshini hisobga olib, Chiliga jo'natishga ruxsat berdi.

Angliyada Pinochetning taqdiri haqida bahslar bo'lay-otgan bir paytda Chilining o'zida sotsialistik partiya hokimiyatga keldi. 2000-yilning martida mamlakat prezi​denti etib chililiklarni birlashishga chaqirgan S.Alyen-dening safdoshi Rikardo Lagos Eskobar saylandi.

1978-yilda aka-uka Samoslar tuzumi   hukmronlik   qilgan Nikaraguada   xorijiy   kom-

paniyalar zo'ravonligiga qarshi chiqqan turli partiya va tashkilotlar kirgan muxolifat tashkil etildi. 1978—1979-yillarda mamlakatni Sandinochilar milliy ozodlik fronti (SMOF) rahbarligidagi partizanlar harakati qamrab oldi. Reaksion tuzum ag'darildi. Hokimiyat tepasiga SMOF keldi.

Yangi hokimiyat uch tamoyil: siyosiy fikrlar xilma-xilligi, aralash iqtisodiyot va qo'shilmaslik siyosatiga asoslangan adolatli jamiyatni qurishni o'z maqsadi deb e'lon qildi. Samoslarning barcha mulki davlat ixtiyoriga

o'tkazildi, xususiy banklar, tog'-kon sanoati, tashqi savdo natsionalizatsiya qilindi. Sandinochilar xalq qo'shini mamlakat qurolli kuchlarining asosi bo'ldi. Agrar islohot, qishloq xo'jalik kooperatorlari haqida qonun qabul qilindi. 1984-yilning 4-noyabrida Nikaraguada ilk bor ko'ppartiyaviylik asosida demokratik saylovlar bo'lib o'tdi. Mamlakat prezidenti etib SMOF va uning qurolli kuchlari qo'mondoni Daniel Ortega saylandi.

Ortega Saavedra Daniel (1945-yilda tug'ilgan) — 1965-yildan SMOF tarkibiga kirgan, 1981-yildan — unga boshchi​lik qilgan, 1985—1990-yillarda — Nikaragua prezidenti.
Uning tashabbusi bilan 1988-yilning iyunida mam-lakatning barcha siyosiy kuchlari o'rtasida qurolli kurashni to'xtatish haqida bitimga erishildi. Shundan so'ng AQSH "kontras", ya'ni sandinochilarga qarshi qurolli kurash olib borganlarni qo'llab-quwatlashini to'xtajagini e'lon qildi.

1990-yilning fevralida Nikaraguada umumxalq demokratik saylovlari bo'lib o'tdi. Prezident Violetto Chamorro boshchiligidagi o'ng muxolifat hukumati hokimiyat tepasiga keldi. Sandinochilarning bir qismi saylovlar natijasini tan olishdan voz kechdi va mamlakat fuqarolar urushi yoqasiga borib qoldi. Biroq D.Ortega o'z siyosiy mag'lubiyatini tan oldi va o'zining yaqin paytlardagi muxoliflarining hokimiyatga kelishiga rozi bo'ldi. V.Chamorro mamlakatda tinchlik va barqaror-likni saqlashga muvaffaq bo'ldi.

Liberal partiyaning o'n yillik boshqaruvi hech qanday ijobiy o'zgarishlar keltirmadi. Aholining ishtiyoqi tezda so'ndi. Tadbirkorlar islohotlar yo'qligidan hafsalasi pir bo'ldi. Nikaragua g'arbiy yarimshardagi eng kambag'al mamlakat bo'lib qoldi.

2000-yil 6-noyabrda mamlakat poytaxti Managua meri lavozimiga sandist etakchilaridan biri saylandi. Bu liberal partiyaning birinchi mag'lubiyati edi. Biroq, 2001-yil noyabrdagi prezidentlik saylovlarida nomzod Enrike Bolanos g'alaba qozondi.

Venesuela   dunyodagi   eng

Venesuela.  ishlab  chiqaruvchi mamlakatlardan 1947.

Demokratik inqilob             
yilda bu o'lkada ilk bor erkin ko'ppartiyaviy prezident-lik saylovlari bo'lib o'tdi. Biroq harbiy to'ntarish nati-jasida mamlakatda general Ximenes diktaturasi qaror topdi. Mamlakatda muayyan muddat ikki partiya — sotsial-demokratik va sotsial-xristian partiyasi hukm-ronligiga asoslangan barqarorlik o'rnatildi, biroq har-biylar siyosiy hayotni nazorat ostida ushladi.

90-yillar boshlarida jahon bozorida neft narxlari keskin pasaydi. Mamlakatda inflyatsiya 30 foizga ko'ta-rilib ketdi, turmush darajasi keskin pasaydi. Ayni paytda kompaniyalar daromadi pasaymadi va korrupsiya avj oldi.

Bu sharoitlarda yosh zobitlar maxfiy-inqilobiy tash-kiloti - Inqilobiy bolivarcha harakat—200 (IBH-200) shakllandiki, Ugo Chaves mazkur harakat yo'lboshchisi bo'ldi. S.Bolivar ularning sajda qiladigan kishisi edi.

Bolivar Simon (1783—1830) — Lotin Amerikasining eng mashhur qahramoni. Ispan mustamlakachilariga qarshi mil-liy-ozodlik kurashiga rahbarlik qilgan. Venesuela, Kolumbiya, Panama, Ekvador, Peru va Boliviyaning ispanlar zulmidan ozod etilishini uning nomi bilan bog'lashadi. B.Simon sharafiga Boliviyaga uning nomi berilgan, u bu mamlakatda 1825-yildan prezident bo'lgan. 1913-yilda Venesuela Milliy kongressi uni Xaloskor (Liberator) deb e'lon qildi.
IBH—200 ning faollashuviga Karakasda davlat ijti-moiy nafaqalarini qisqartirishga qarshi stixiyali isyon turtki bo'lib xizmat qildi. Uni bostirish minglab kishi-larning halok bo'lishiga olib keldi.

1992-yiIning 4-fevralida Ugo Chaves qo'mondon-ligidagi qo'shin qismlari Karakas ko'chalari bo'ylab marsh yurishini boshladi. Ular hukumat iste'fosi va Prezidentning lavozimdan olinishi, korrupsiyaga aralash-magan kishilardan harbiy-fiiqarolik xuntasini tashkil etish, yangi konstitutsiyani qabul qilish uchun kons-titutsiyaviy Assambleyani chaqirishni talab etishdi. Biroq xalq ularni qo'llab-quwatlamadi.

Natijada harbiy isyon yo'lboshchilari qo'lga olindi va qamoqxonaga tashlandi. Bu yerda ular o'z taktikalarini ko'rib chiqishdi va kurashning zo'rlik ishlatilmaydigan shakllariga o'tish haqidagi xulosaga kelishdi. 1997-yilda ular katta siyosatga qaytishdi va qisqa muddatda ulkan yutuqlarga erishishdi. Ular yaratgan partiya Beshinchi respublika harakati deb nomlandi. Uning dasturiy maqsadi "Bolivarcha respublika"ni tashkil etish edi. Partiya atrofida so'l va so'l markazchi partiyalar ittifo-qi — Vatanparvarlik qutbi yuzaga keldi. U 1998-yilgi parlament saylovlarida g'alaba qozondi. 1999-yilgi prezi-dentlik saylovlarida esa Ugo Chaves g'alaba qozondi. U plebissit o'tkazish yo'li bilan prezident bo'lgach, mam-lakatning yangi konstitutsiyasini tasdiqladi. Yangi parla-mentga saylovlarda vatanparvarlik qutbi 90 foiz ovoz oldi. 2000-yilning 1-yanvaridan mamlakat yangi nom bilan Venesuela Bolivarcha Respublikasi deb ataldi.

Ugo Chaves dasturi mamlakatni qashshoqlik va kor-rupsiyadan ozod etishni ko'zda tutdi. Xalqaro siyosatda yangi Venesuela dunyoni demokratik asosda qayta qurish va Lotin Amerikasi davlatlari Konfederatsiyasini tashkil etish tarafdori bo'lib chiqmoqda. Shu tariqa Venesuelada qon to'kishlarsiz demokratik inqilob ro'y berdi.

Biroq, bu hoi neft eksporti daromadlarining katta qismi hisobiga shohona yashashga ko'nikkanlarni qoniqtira olmasdi. 2000-yil dekabrda yirik tadbirkorlar va profsoyuz namoyondalari U.Chavesni ag'darib tash-lash maqsadida umumxalq ish tashlashini uyushtirdi. U bir necha oy davom etdi va 2002-yil aprelda avjiga chiqib, qurolli qo'zg'olonlar ro'y berdi. Ommaviy harakatni qo'shin qo'llab-quwatladi. U.Chaves qamoq-qa olinib, harbiy lagerga jo'natildi. O'tish davri hukuma-tini tuzish haqida muzokaralar boshlandi.

Endi ko'chaga xalq chiqdi. Xalq chiqishlari davlatga qarshi kuchlarni chekinishga majbur etdi. U.Chaves hokimiyatga qaytdi. Xalq uning neft daromadlarini kam-bag'allar foydasiga qayta taqsimlash yo'lini ma'qulladi. Qariyb butun Lotin Amerikasi U.Chavesni qo'llab-quv-vatladi.

Qisqacha mazmuni
•  Lotin Amerikasi mamlakatlarida urushdan keyingi davrda Yevropa davlatlari pozitsiyasining kuchsizla-nishi
•  AQSHning qit'a iqtisodiyoti va siyosatiga ta'siri, amerika kompaniyalari monopoliyasi
•  Xorijiy kapital eksporti — bozor iqtisodiyotini rivojlan-tirishni ta'minlash
